Актаныш районы Аккүз төп гомуми белем бирү мəктəбе.


(Информатикадан «Йолдызлы сəгать» уены   V класс.)
2 кв. категорияле информатика укытучысы: 

Шавалиев Дилүс

Мирзасалих улы

Аккүз -2006 ел.

Тема: Минем дустым компьютер.

Максат:  1. Бишенче класста үтелгəн материалны кабатлау һəм ныгыту.

2. Укучыларның логик фикерлəвен үстерү.

3. Фəнгə мəхəббəт тəрбиялəү.

Кичə уздырыларсы кабинет «Йолдызлы сəгать», «Минем дустым компьютер» дигəн һ.б. плакатлар белəн бизəлə, проектор белəн җиһазландырыл һəр турга кагылышлы сораулар Power Paint программасында төзелгəн слайдларда күрсəтелеп барыла. 

Кичə барышы.

Ракеталар оча йолдызларга,

Робот белəн робот сөйлəшə.

Компьютерлар укый, яза белə,

Алар белəн Кеше сөйлəшə!

Каз көтүе көтəр, ялкау-надан,

Акыллылар алдан юл яра!

Син дə өйрəн əле, тырыш, кара!

Заманадан артта калма, бала!

Татар баласы!..

Алып баручы. Исəнмесез, хөрмəтле кунаклар, укытучылар һəм укучылар. «Минем дустым компьютер» дигəн темага багышланган «Йолдызлы сəгать» уенын башлыйбыз. Уенда Аккүз төп гомуми белем бирү мəктəбенең 5 нче класс укучылары катнаша.

Əйдəгез, уенда катнашучылар белəн танышып үтик.

Төп фəннəрне яратам мин

Мəктəбемне үз итəм.

«Йолдызлы сəгать» уенына мин,

Рəсемне бүлəк итəм. – ди Айгиз Асадуллин.

Шигырьлəрем тəлгəш-тəлгəш,

Кызарып пешкəн милəш.

Шигырьлəремне укырмын

Бу уенга мин килгəч. – ди Регина Ситдикова.

Компьютер төймəлəрен

Ничə тапкыр санадым.

Үземне күрсəтергə дип,

Бу уенга мин килдем. – ди Рамил Нəбиев.

Үсə-үсə һəр нəрсəне

Без танырбыз, белербез.

Бу чактагы кыенлыкны

Искə алып көлербез. – ди Хөснимəрдəнов Илнур

Ана телен бик яратам

Үз иткəн фəннəр чиксез.

Төп фəннəн дə белемемне

Сынап карыйсы иттем. – ди Инзилə Исламова.

Нинди эшкə тотынсам да,

Кулдан килердəй кебек.

Бу уенда катнашсам,

Җиңеп чыгардай кебек. – ди Ринас Шəрипов.

Ə хəзер сүзне катнашучыларның үзлəренə бирəбез.

(Укучылар чыгышы)

Чыгыш ясаган укучыларга йолдызлар бирелə.

Алып баручы. Уенның I турын башлыйбыз. 

Экранда компьютерның җиһазлары сурəтлəнгəн. Мин сезгə сораулар бирəм, сез сигнал бирелгəннəн соң дөрес дип санаган җавапка туры килгəн санны күтəрəсез. Дөрес җавап бирүчелəр бер «йолдыз» ала һəм бер адымга алга күчə. Соңгы сызыкка килеп җиткəн укучылар икенче турга күчə. Барлык укучылар да дөрес җавап бирсə, «йолдыз»лар бирелми һəм үз урыннарында калалар. Һəр тур тəмамлангач, бу турга нəтиҗə ясала һəм аз «йолдыз» җыючылар уеннан чыга бара. 

I тур

Беренче сорау. Цифрлы һəм хəрефле информациялəрне компьютерга кертү җайланмасы

Җавап: 4 (Клавиатура)

Икенче сорау. Рəсемнəр, фотографиялəр, слайдлар һ.б. документларның күчермəсен компьютерга кертү җайланмасы 

Җавап: 3 (Сканер)

Өченче сорау. Клавиатура, сканер һам башка җайланмалар аша кертелгəн информациялəр кайда чагылыш ала? 

Җавап: 2 (Монитор)

Дүртенче сорау. Схемаларны, сызымнарны һəм башка документларны зур форматта кəгазьгə чыгару җайланмасы

Җавап: 8 (Плоттер)

Бишенче сорау. Бу җайланманы икенче төрле, гади тел белəн компьютерның «баш мие» дип йөртəлəр. Бу нинди җайланма?

Җавап: 1(Системный блок)

Алтынчы сорау. Компьютерда җыелган текстларны, рəсемнəрне кəгазьгə бастырып чыгару җайланмасы. 

Җавап: 6 (Принтер) 

Җиденче сорау. Никтер миңа берəр матур,

Исем дə тапмаганнар.

Озын койрыклы булганга,

Шулай дип атаганнар.

Сүз нинди җайланма турында бара?

Җавап: 5(Мышь)

I турга нəтиҗə ясала. Аз «йолдыз» җыючы уеннан төшеп кала.

Музыкаль тəнəфес.

III класс укчысы Гафуров Зөфəр башкаруында җыр 

«Азакы күперне яндырма»

II тур

Экранда курсор белəн идарə итү басымчалары сурəтлəнгəн. Мин əлеге басымчаларга кагылышлы сорауларны əйтəм, ə сез дөрес дип тапкан җавапка кагылышлы цифрны күтəрəсез.

Беренче сорау. Бер экран өскə күчү өчен кулланыла торган басымча

Җавап: 5 (Page Up)
Икенче сорау. Бер абзац артка күчү өчен кулланыла торган басымча

Җавап: 7 (Ctrl+вверх)

Өченче сорау. Агымдагы юлның ахырына күчү өчен кулланыла торган басымча

Җавап: 2 (End)

Дүртенче сорау. Бер басма биткə артка күчү өчен кулланыла торган басымча

Җавап: 8 (Ctrl+Page Up)
Бишенче сорау. Документның ахырына күчү өчен кулланыла торган басымча

Җавап: 4 (Ctrl+End)
Алтынчы сорау. Агымдагы юлның алдына күчү  өчен кулланыла торган басымча

Җавап: 1 (Home)

Җиденче сорау. Документның башына күчү өчен кулланыла торган басымча

Җавап: 3 (Ctrl+Home)

 II турга нəтиҗə ясала. Аз «йолдыз» җыючы уеннан төшеп кала.

III тур

Таблода язылган хəрефлəрдəн сүзлəр төзергə. Иң күп хəрефлəрне кулланып сүз төзүчегə һəм иң күп сүз төзүчегə «йолдыз» бирелə. Таблода булмаган хəреф урынына үз «йолдыз»ыңны кулланырга мөмкин. Кемнең сүзлəрендə хəрефлəр саны аз, шулар уеннан төшеп кала.

КАЛЬКУЛЯТОР

Уенчылар сүзлəр төзегəн арада музыкаль тəнəфес.

III класс укучысы Ахметов Реназ башкаруында җыр 

«Əниемə»

III турга нəтиҗə ясала. 

IV тур

Стандарт программаларны ачу чылбыры дөресме? Əгəр дə дөрес булса 0 санын күтəрергə, ə инде дөрес булмаса яки урыннары алышынган булса, чылбырның кайсы өлешлəре урыннары белəн алышынган шул  2 санны күтəрергə.

Беренче сорау. Пуск ( стандартные (программы (калькулятор 
Җавап: 2,  3

Икенче сорау.  Пуск (программы ( стандартные (Paint
Җавап: 0

Өченче сорау.  Пуск ( программы (Word Pad( стандартные
Җавап:  3,  4

IV турга нəтиҗə ясала. Аз «йолдыз» җыючы уеннан төшеп кала.

Музыкаль тəнəфес.

VIII класс укучысы Гафурова Айгөл башкаруында җыр

«17 яшь»

V тур. Финал

Түбəндə бирелгəн сүздəн, сүзлəр төзергə. Уен ахырына йолдызы калган укучы сүз урынына йолдызны файдаланырга мөмкин. Кем күп сүз төзи, шул укучы җиңүче була.

ИНФОРМАТИКА 

Уеннан чыга баручыларга истəлекле бүлəклəр тапшырыла. Җиңүчегə истəлекле бүлəк, ДИПЛОМ һəм информатикадан бер «5» ле куела. Җиңүчене котлап җыр.

Уенда җиңүчегə  багышлап җыр башкарыла.

Башкара VIII класс укучысы Резеда Габбасова.

Һəр тапшыруның ахыры булган кебек «Минем дустым компьютер» дип аталган «Йолдызлы сəгать» уенының ахырына якынлаштык. Информатика өлкəсендə барыгызга да зур уңышлар, сəламəтлек телим. Игътибарыгыз өчен сур рəхмəт. Килəсе очрашуларга кадəр исəн имин булыгыз.

